
Gurumahimasvamahima

ಗುರುಮಹಿಮಾಸ್ವಮಹಿಮಾ

ಗುರುರ್ಮೂಲಂಹಿಮಂತ್ರಾಣಾಂ ಗುರುರ್ಮೂಲಂಪರಂತಪಃ ॥ ೧-೧೮೮॥
ಗುರೋಃ ಪ್ರಸಾದಮಾತ್ರೇಣ   ಸಿದ್ಧಿರೇವ  ನಸಂಶಯಃ ।
ಅಹಂಗುರುರಹಂದೇವೋಮಂತ್ರಾರ್ಥೋಽಸ್ಮಿ  ನಸಂಶಯಃ ॥ ೧-೧೮೯॥
ಭೇದಕಾನರಕಂಯಾಂತಿನಾನಾಶಾಸ್ತ್ರಾರ್ಥವರ್ಜಿತಾಃ  ।
ಸರ್ವಾಸಾಮೇವವಿದ್ಯಾನಾಂ  ದೀಕ್ಷಾ ಮೂಲಂಯಥಾಪ್ರಭೋ  ॥ ೧-೧೯೦॥
ಗುರುಮೂಲಸ್ವತಂತ್ರಸ್ಯ   ಗುರುರಾತ್ಮಾ ನಸಂಶಯಃ ।
ಆತ್ಮೈವ ಹ್ಯಾತ್ಮನೋ  ಬಂಧುರಾತ್ಮೈವ  ರಿಪುರಾತ್ಮನಃ  ॥ ೧-೧೯೧॥
ಆತ್ಮನಾ  ಕ್ರಿಯತೇ  ಕರ್ಮಭಾವಸಿದ್ಧಿಸ್ತದಾ   ಭವೇತ್ ।
ಹೀನಾಂಗೀ ಕಪಟೀರೋಗೀ ಬಹ್ವಾಶೀ  ಶೀಲವರ್ಜಿತಃ ॥ ೧-೧೯೨॥
ಮಯ್ಯುಪಾಸನಮಾಸ್ಥಾಯ  ಉಪವಿದ್ಯಾಂ  ಸದಾಭ್ಯಸೇತ್  ।
ಧನಂಧಾನ್ಯಂ ಸುತಂವಿತ್ತಂ ರಾಜ್ಯಂ ಬ್ರಾಹ್ಮಣಭೋಜನಮ್   ॥ ೧-೧೯೩॥
ಶುಭಾರ್ಥಂಸಂಪ್ರಯೋಕ್ತವ್ಯಂ   ನಾನ್ಯಚಿಂತಾ ವೃಥಾಫಲಮ್ ।
ನಿತ್ಯಶ್ರಾದ್ಧರತೋ   ಮರ್ತ್ಯೋ  ಧರ್ಮಶೀಲೋ ನರೋತ್ತಮಃ  ॥ ೧-೧೯೪॥
ಮಹೀಪಾಲಃಪ್ರಿಯಾಚಾರಃ ಪೀಠಭ್ರಮಣತತ್ಪರಃ   ।
ಪೀಠೇ ಪೀಠೇಮಹಾವಿದ್ಯಾದರ್ಶನಂ ಯದಿಲಭ್ಯತೇ  ॥ ೧-೧೯೫॥
ತದಾ ತಸ್ಯ ಕರೇ ಸರ್ವಾಃ ಸಿದ್ಧಯೋಽವ್ಯಕ್ತಮಂಡಲಾಃ    ।
ಅಕಸ್ಮಾಜ್ಜಾಯತೇ   ಸಿದ್ಧಿರ್ಮಹಾಮಾಯಾಪ್ರಸಾದತಃ   ॥ ೧-೧೯೬॥
ಮಹಾವೀರೋಮಹಾಧೀರೋ ದಿವ್ಯಭಾವಸ್ಥಿತೋಽಪಿ  ವಾ ।
ಅಥವಾಪಶುಭಾವಸ್ಥೋ ಮಂತ್ರಪೀಠಂ ವಿವಾಸಯೇತ್ ॥ ೧-೧೯೭॥
ಕ್ರಿಯಾಯಾಃ ಫಲದಂಪ್ರೋಕ್ತಂ  ಭಾವತ್ರಯಮನೋರಮಮ್  ।
ತಥಾಚಯುಗಭಾವೇನದಿವ್ಯವೀರೇಣ ಭೈರವ ॥ ೧-೧೯೮॥
ಪ್ರಪಶ್ಯಂತಿ  ಮಹಾವೀರಾಃ ಪಶವೋ ಹೀನಜಾತಯಃ ।
ನ ಪಶ್ಯಂತಿ  ಕಲಿಯುಗೇಶಾಸ್ತ್ರಾಭಿಭೂತಚೇತಸಃ  ॥ ೧-೧೯೯॥

ಗುರುಮಹಿಮಾಸ್ವಮಹಿಮಾ

ಅಪಿವರ್ಷಸಹಸ್ರೇಣ ಶಾಸ್ತ್ರಾಂತಂ ನೈವ ಗಚ್ಛತಿ  ।
ತರ್ಕಾದ್ಯನೇಕಶಾಸ್ತ್ರಾಣಿ   ಅಲ್ಪಾಯುರ್ವಿಘ್ನಕೋಟಯಃ   ॥ ೧-೨೦೦॥
ತಸ್ಮಾತ್ ಸಾರಂವಿಜಾನೀಯಾತ್ಕ್ಷೀರಂ ಹಂಸಇವಾಂಭಸಿ ।
ಕಲೌಚದಿವ್ಯವೀರಾಭ್ಯಾಂ   ನಿತ್ಯಂ  ತದ್ಗತಚೇತಸಃ  ॥ ೧-೨೦೧॥
ಮಹಾಭಕ್ತಾಃ  ಪ್ರಪಶ್ಯಂತಿ  ಮಹಾವಿದ್ಯಾಪರಂ ಪದಮ್ ।
ಸಾಧವೋಮೌನಶೀಲಾಶ್ಚ ಸದಾಸಾಧನತತ್ಪರಾಃ  ॥ ೧-೨೦೨॥
ದಿವ್ಯವೀರಸ್ವಭಾವೇನ  ಪಶ್ಯಂತಿ ಮತ್ಪದಾಂಬುಜಮ್  ।
ಭಾವದ್ವಯಂ ಬ್ರಾಹ್ಮಣಾನಾಂ  ಮಹಾಸತ್ಫಲಕಾಂಕ್ಷಿಣಾಮ್   ॥ ೧-೨೦೩॥
ಅಥವಾಚಾವಧೂತಾನಾಂಭಾವದ್ವಯಮುದಾಹೃತಮ್  ।
ಭಾವದ್ವಯಪ್ರಭಾವೇಣ  ಮಹಾಯೋಗೀ ಭವೇನ್ನರಃ  ॥ ೧-೨೦೪॥
ಮೂರ್ಖೋಽಪಿವಾಕ್ಪತಿಃ  ಶ್ರೇಷ್ಠೋ  ಭಾವದ್ವಯಪ್ರಸಾದತಃ   ।
ಯೇಜಾನಂತಿಮಹಾದೇವಮಮತಂತ್ರಾರ್ಥಸಾಧನಮ್  ॥ ೧-೨೦೫॥
ಭಾವದ್ವಯಂ ಹಿವರ್ಣಾನಾಂತೇರುದ್ರಾ ನಾತ್ರ ಸಂಶಯಃ ।
ಭಾವುಕೋಭಕ್ತಿಯೋಗೇಂದ್ರಃ   ಸರ್ವಭಾವಜ್ಞಸಾಧನಃ  ॥ ೧-೨೦೬॥
ಉನ್ಮತ್ತಜಡವನ್ನಿತ್ಯಂ     ನಿಜತಂತ್ರಾರ್ಥಪಾರಗಃ  ।
ವೃಕ್ಷೋ  ವಹತಿಪುಷ್ಪಾಣಿ ಗಂಧಂಜಾನಾತಿನಾಸಿಕಾ ॥ ೧-೨೦೭॥
ಪಠಂತಿ ಸರ್ವಶಾಸ್ತ್ರಾಣಿ ದುರ್ಲಭಾಭಾವಬೋಧಕಾಃ ।
ಪ್ರಜ್ಞಾಹೀನಸ್ಯ   ಪಠನಮಂಧಸ್ಯಾದರ್ಶದರ್ಶನಮ್  ॥ ೧-೨೦೮॥
ಪ್ರಜ್ಞಾವತೋ   ಧರ್ಮಶಾಸ್ತ್ರಂ ಬಂಧನಾಯೋಪಕಲ್ಪತೇ  ।
ತತ್ತ್ವಮೀದೃಗಿತಿ   ಭವೇದಿತಿಶಾಸ್ತ್ರಾರ್ಥನಿಶ್ಚಯಃ   ॥ ೧-೨೦೯॥
ಅಹಂಕರ್ತಾಽಹಮಾತ್ಮಾ ಚ ಸರ್ವವ್ಯಾಪೀ  ನಿರಾಕುಲಃ ।
ಮನಸೇತಿ ಸ್ವಭಾವಂಚ ಚಿಂತಯತ್ಯಪಿ ವಾಕ್ಪತಿಃ  ॥ ೧-೨೧೦॥
ಸೌದಾಮಿನೀತೇಜಸೋವಾಸಹಸ್ರವರ್ಷಕಂ ಯದಾ ।
ಪ್ರಪಶ್ಯತಿ  ಮಹಾಜ್ಞಾನೀ  ಏಕಚಂದ್ರಂ  ಸಹಸ್ರಕಮ್  ॥ ೧-೨೧೧॥
ಕೋಟಿವರ್ಷಶತೇನಾಪಿಯತ್ಫಲಂ ಲಭತೇನರಃ ।
ಏಕಕ್ಷಣಮಂಘ್ರಿರಜೋ ಧ್ಯಾತ್ವಾ  ತತ್ಫಲಮಶ್ನುತೇ   ॥ ೧-೨೧೨॥
ವಿಚರೇದ್ಯದಿ  ಸರ್ವತ್ರ ಕೇವಲಾನಂದವರ್ಧನಮ್ ।

ಕಾಮರೂಪಂಮಹಾಪೀಠಂತ್ರಿಕೋಣಾಧಾರತೈಜಸಮ್  ॥ ೧-೨೧೩॥
ಜಲಬುದ್ಬುದ್ಶಬ್ದಾಂತಮನಂತಮಂಗಲಾತ್ಮಕಮ್    ।
ಸ ಭವೇನ್ಮಮ ದಾಸೇಂದ್ರೋ  ಗಣೇಶಗುಹವತ್ಪ್ರಿಯಃ  ॥ ೧-೨೧೪॥
ಕಂಕಾಲಾಖ್ಯಾ –ಸಾಟ್ಟಹಾಸಾ –ವಿಕಟಾಕ್ಷೋಪಪೀಠಕಮ್  ।
ವಿಚರೇತ್ಸಾಧಕಶ್ರೇಷ್ಠೋ   ಮತ್ಪಾದಾಬ್ಜಂ  ಯದೀಚ್ಛತಿ  ॥ ೧-೨೧೫॥
ಜ್ವಾಲಾಮುಖೀಮಹಾಪೀಠಂ ಮಮಪ್ರಿಯಮತರ್ಕವಿತ್  ।
ಯೋಭ್ರಮೇನ್ಮಮ  ತುಷ್ಟ್ಯರ್ಥಂ   ಸಯೋಗೀ ಭವತಿಧ್ರುವಮ್  ॥ ೧-೨೧೬॥
ಭಾವದ್ವಯಾದಿನಿಕರಂ ಜ್ವಾಲಾಮುಖ್ಯಾದಿಪೀಠಕಮ್   ।
ಭ್ರಮಂತಿ ಯೇಸಾಧಕೇಂದ್ರಾಸ್ತೇ   ಸಿದ್ಧಾ ನಾತ್ರ ಸಂಶಯಃ ॥ ೧-೨೧೭॥
ಭಾವಾತ್ಪರತರಂನಾಸ್ತಿ ತ್ರೈಲೋಕ್ಯಸಿದ್ಧಿಮಿಚ್ಛತಾಮ್     ।
ಭಾವೋಹಿಪರಮಂಜ್ಞಾನಂ ಬ್ರಹ್ಮಜ್ಞಾನಮನುತ್ತಮಮ್     ॥ ೧-೨೧೮॥
ಕೋಟಿಕನ್ಯಾಪ್ರದಾನೇನ  ವಾರಾಣಸ್ಯಾಂ  ಶತಾಟನೈಃ ।
ಕಿಂ ಕುರುಕ್ಷೇತ್ರಗಮನೇ  ಯದಿಭಾವೋ ನ ಲಭ್ಯತೇ  ॥ ೧-೨೧೯॥
ಗಯಾಯಾಂಶ್ರಾದ್ಧದಾನೇನ  ನಾನಾಪೀಠಾಟನೇನ ಕಿಮ್ ।
ನಾನಾಹೋಮೈಃ ಕ್ರಿಯಾಭಿಃ  ಕಿಂಯದಿಭಾವೋ ನ ಲಭ್ಯತೇ  ॥ ೧-೨೨೦॥
ಭಾವೇನಜ್ಞಾನಮುತ್ಪನ್ನಂ   ಜ್ಞಾನಾನ್ಮೋಕ್ಷಮವಾಪ್ನುಯಾತ್    ।
ಆತ್ಮನೋ ಮನಸಾದೇವ್ಯಾ ಗುರೋರೀಶ್ವರಮುಚ್ಯತೇ   ॥ ೧-೨೨೧॥
ಧ್ಯಾನಂ ಸಂಯೋಜನಂಪ್ರೋಕ್ತಂ  ಮೋಕ್ಷಮಾತ್ಮಮನೋಲಯಮ್  ।
ಗುರೋಃ ಪ್ರಸಾದಮಾತ್ರೇಣ   ಶಕ್ತಿತೋಷೋ ಮಹಾನ್ಭವೇತ್ ॥ ೧-೨೨೨॥
ಶಕ್ತಿಸಂತೋಷಮಾತ್ರೇಣ  ಮೋಕ್ಷಮಾಪ್ನೋತಿ ಸಾಧಕಃ ।
ಗುರುಮೂಲಂಜಗತ್ಸರ್ವಂ  ಗುರುಮೂಲಂಪರಂತಪಃ ॥ ೧-೨೨೩॥
ಗುರೋಃ ಪ್ರಸಾದಮಾತ್ರೇಣ  ಮೋಕ್ಷಮಾಪ್ನೋತಿ  ಸದ್ವಶೀ  ।
ನಲಂಘಯೇದ್ಗುರೋರಾಜ್ಞಾಮುತ್ತರಂ   ನ ವದೇತ್ ತಥಾ ॥ ೧-೨೨೪॥
ದಿವಾರಾತ್ರೌ ಗುರೋರಾಜ್ಞಾಂ ದಾಸವತ್ಪರಿಪಾಲಯೇತ್ ।
ಉಕ್ತಾನುಕ್ತೇಷು  ಕಾರ್ಯೇಷುನೋಪೇಕ್ಷಾಂ ಕಾರಯೇದ್ಬುಧಃ ॥ ೧-೨೨೫॥
ಗಚ್ಛತಃ  ಪ್ರಯತೋ  ಗಚ್ಛೇದ್ ಗುರೋರಾಜ್ಞಾಂ  ನಲಂಘಯೇತ್ ।
ನ ಶ‍ೃಣೋತಿಗುರೋರ್ವಾಕ್ಯಂ  ಶ‍ೃಣುಯಾದ್ವಾಪರಾಙ್ಮುಖಃ  ॥ ೧-೨೨೬॥

ಅಹಿತಂವಾಹಿತಂವಾಪಿರೌರವಂನರಕಂವ್ರಜೇತ್  ।
ಆಜ್ಞಾಭಂಗಂ ಗುರೋರ್ದೈವಾದ್ಯಃಕರೋತಿ ವಿಬುದ್ಧಿಮಾನ್  ॥ ೧-೨೨೭॥
ಪ್ರಯಾತಿ  ನರಕಂಘೋರಂಶೂಕರತ್ವಮವಾಪ್ನುಯಾತ್   ।
ಆಜ್ಞಾಭಂಗಂ ತಥಾನಿಂದಾಂಗುರೋರಪ್ರಿಯವರ್ತನಮ್  ॥ ೧-೨೨೮॥
ಗುರುದ್ರೋಹಂಚ ಯಃಕುರ್ಯಾತ್ತತ್ಸಂಸರ್ಗಂ  ನಕಾರಯೇತ್ ।
ಗುರುದ್ರವ್ಯಾಭಿಲಾಷೀ   ಚಗುರುಸ್ತ್ರೀಗಮನಾನಿ ಚ ॥ ೧-೨೨೯॥
ಪಾತಕಂಚಭವೇತ್ ತಸ್ಯ ಪ್ರಾಯಶ್ಚಿತ್ತಂ    ನಕಾರಯೇತ್ ।
ಗುರುಂದುಷ್ಕೃತ್ಯ  ರಿಪುವನ್ನಿರ್ಹರೇತ್ ಪರಿವಾದತಃ ॥ ೧-೨೩೦॥
ಅರಣ್ಯೇ  ನಿರ್ಜನೇದೇಶೇಸಭವೇದ್ಬ್ರಹ್ಮರಾಕ್ಷಸಃ   ।
ಪಾದುಕಾಂಆಸನಂವಸ್ತ್ರಂ  ಶಯನಂಭೂಷಣಾನಿಚ ॥ ೧-೨೩೧॥
ದೃಷ್ಟ್ವಾ  ಗುರುಂ ನಮಸ್ಕೃತ್ಯ  ಆತ್ಮಭೋಗಂನಕಾರಯೇತ್ ।
ಸದಾಚಪಾದುಕಾಮಂತ್ರಂ  ಜಿಹ್ವಾಗ್ರೇ  ಯಸ್ಯ ವರ್ತತೇ ॥ ೧-೨೩೨॥
ಅನಾಯಾಸೇನಧರ್ಮಾರ್ಥಕಾಮಮೋಕ್ಷಂಲಭೇನ್ನರಃ  ।
ಶ್ರೀಗುರೋಶ್ಚರಣಾಂಭೋಜಂ  ಧ್ಯಾಯೇಚ್ಚೈವ   ಸದೈವ ತಮ್ ॥ ೧-೨೩೩॥
ಭಕ್ತಯೇ ಮುಕ್ತಯೇ ವೀರಂನಾನ್ಯಭಕ್ತಂ   ತತೋಽಧಿಕಮ್ ।
ಏಕಗ್ರಾಮೇ  ಸ್ಥಿತಃ  ಶಿಷ್ಯೋ  ಗತ್ವಾ ತತ್ಸನ್ನಿಧಿಂ   ಸದಾ ॥ ೧-೨೩೪॥
ಏಕದೇಶೇ ಸ್ಥಿತಃ  ಶಿಷ್ಯೋ  ಗತ್ವಾ ತತ್ಸನ್ನಿಧಿಂ   ಸದಾ ।
ಸಪ್ತಯೋಜನವಿಸ್ತೀರ್ಣಂ  ಮಾಸೈಕಂಪ್ರಣಮೇದ್ ಗುರುಮ್ ॥ ೧-೨೩೫॥
ಶ್ರೀಗುರೋಶ್ಚರಣಾಂಭೋಜಂ  ಯಸ್ಯಾಂ  ದಿಶಿ ವಿರಾಜತೇ ।
ತಸ್ಯಾಂ  ದಿಶಿ ನಮಸ್ಕುರ್ಯಾತ್ ಕಾಯೇನಮನಸಾಧಿಯಾ ॥ ೧-೨೩೬॥
ವಿದ್ಯಾಂಗಮಾಸನಂ ಮಂತ್ರಂ ಮುದ್ರಾಂ ತಂತ್ರಾದಿಕಂ ಪ್ರಭೋ  ।
ಸರ್ವಂಗುರುಮುಖಾಲ್ಲಬ್ಧ್ವಾ   ಸಫಲಂನಾನ್ಯಥಾ ಭವೇತ್ ॥ ೧-೨೩೭॥
ಕಂಬಲೇಕೋಮಲೇವಾಪಿಪ್ರಸಾದೇ ಸಂಸ್ಥಿತೇ  ತಥಾ ।
ದೀರ್ಘಕಾಷ್ಠೇಽಥವಾ ಪೃಷ್ಠೇ  ಗುರುಂಚೈಕಾಸನಂತ್ಯಜೇತ್  ॥ ೧-೨೩೮॥
ಶ್ರೀಗುರೋಃ ಪಾದುಕಾಮಂತ್ರಂ ಮೂಲಮಂತ್ರಂ  ಸ್ವಪಾದುಕಾಮ್  ।
ಶಿಷ್ಯಾಯ ನೈವದೇವೇಶಪ್ರವದೇದ್ ಯಸ್ಯ ಕಸ್ಯಚಿತ್  ॥ ೧-೨೩೯॥
ಯದ್ಯದಾತ್ಮಹಿತಂ ವಸ್ತು ತದ್ದ್ರವ್ಯಂ   ನೈವವಂಚಯೇತ್ ।
ಗುರೋರ್ಲಬ್ಧ್ವಾ  ಏಕವರ್ಣಂ ತಸ್ಯ ತಸ್ಯಾಪಿ ಸುವ್ರತ  ॥ ೧-೨೪೦॥

ಭಕ್ಷ್ಯಂ  ವಿತ್ತಾನುಸಾರೇಣ ಗುರುಮುದ್ದಿಶ್ಯ  ಯತ್ಕೃತಮ್  ।
ಸ್ವಲ್ಪೈರಪಿ  ಮಹತ್ತುಲ್ಯಂ  ಭುವನಾದ್ಯಂ  ದರಿದ್ರತಾಮ್  ॥ ೧-೨೪೧॥
ಸರ್ವಸ್ವಮಪಿ ಯೋದದ್ಯಾದ್ ಗುರುಭಕ್ತಿವಿವರ್ಜಿತಃ  ।
ನರಕಾಂತಮವಾಪ್ನೋತಿ  ಭಕ್ತಿರೇವ  ಹಿಕಾರಣಮ್ ॥ ೧-೨೪೨॥
ಗುರುಭಕ್ತ್ಯಾ  ಚ ಶಕ್ರತ್ವಮಭಕ್ತ್ಯಾ    ಶೂಕರೋ ಭವೇತ್ ।
ಗುರುಭಕ್ತಃ  ಪರಂನಾಸ್ತಿ ಭಕ್ತಿಶಾಸ್ತ್ರೇಷು   ಸರ್ವತಃ ॥ ೧-೨೪೩॥
ಗುರುಪೂಜಾಂವಿನಾನಾಥಕೋಟಿಪುಣ್ಯಂ ವೃಥಾಭವೇತ್ ॥ ೧-೨೪೪॥
ಇತಿಶ್ರೀರುದ್ರಯಾಮಲೇ  ಉತ್ತರತಂತ್ರೇ  ಮಹಾತಂತ್ರೋದ್ದೀಪನೇ  ಸರ್ವವಿದ್ಯಾನುಷ್ಠಾನೇ 
ಸಿದ್ಧಿಮಂತ್ರಪ್ರಕರಣೇ   ಭೈರವೀಭೈರವಸಂವಾದೇಪ್ರಥಮಃ ಪಟಲಃ ॥ ೧॥

The numbers correspond to paTala and verse numbers from

Rudrayamala uttaratantra.

